
Introdución
A Comisión Europea aprobou a programación de financiamento 
para o período 2021-2027, cun volume moi importante de 
convocatorias, nas cales poden participar de forma activa as 
empresas, xunto con outros tipos de axentes, tales como as 
universidades ou os centros de investigación.

A Universidade de Vigo adquiriu grande experiencia na 
captación e na xestión de proxectos europeos de toda índole. 
A Oficina de Proxectos Internacionais (OPI) é o noso punto de 
acceso para todo o relacionado con proxectos internacionais, 
na súa parte técnica e administrativa. As principais liñas de 
actividade da unidade céntranse en fomentar a participación 
da comunidade universitaria en proxectos internacionais, 
acompañando os membros do proxecto en todas as súas fases, 
desde a idea inicial ata o final da execución do proxecto; 
asesorar na procura de financiamento, socios (por exemplo, 
empresas), oportunidades e convocatorias; axudar a coñecer os 
requisitos dos diferentes programas para atopar o máis adecuado 
para cada solicitante; axudar a preparar solicitudes competitivas; 
apoiar a xestión integral dos proxectos internacionais ao longo 
de toda a súa vida; e axudar na elaboración de informes de 
progreso, tanto técnicos coma administrativos e financeiros. 

En 2023, a OPI está xestionando máis de cen proxectos 
internacionais con financiamento externo. Esta experiencia e 
saber-facer adquirido será compartido coas persoas  
traballadoras de empresas da provincia de Pontevedra que 
participen neste curso.

Persoas destinatarias
As persoas destinatarias deste curso serán:

O persoal das empresas da provincia de Pontevedra que 
desexen ampliar os seus coñecementos sobre os mecanismos 
de financiamento europeo, afondar no campo dos proxectos 
europeos e que queiran participar nunha solicitude de proxecto 
nalgunha das convocatorias abertas da Comisión Europea.  
(Non se require experiencia previa en fondos da UE.)

Obxectivos do curso
1.	 Capacitar o persoal das empresas da provincia de 

Pontevedra no coñecemento das distintas convocatorias 
europeas de financiamento do período 2021-2027. 
Trataranse os principais mecanismos europeos para 
financiar ideas innovadoras.

2.	 Dar a coñecer toda a información necesaria para solicitar 
un proxecto europeo frutuoso coa participación de distintos 
axentes: universidades, centros de investigación e outros. 
Compartiranse «historias de éxito».

3.	 Preparar o «perfil europeo» e acceder a información 
actualizada sobre convocatorias e programas para comezar a 
participar en proxectos da UE.

En xeral, asistir a un curso como este sobre financiamento 
comunitario pode axudar as empresas a acceder a novas 
oportunidades de financiamento, mellorar a súa competitividade 
e establecer vínculos co persoal doutras entidades.

Modalidade: virtual (Campus Remoto da Universidade de 
Vigo).  A sesión de apertura e a de inicio do módulo práctico: a  
navegación do portal europeo serán presenciais.

Duración: 75 horas (50 horas de formación + 15  horas de 
traballo individual das persoas participantes + 10 horas de 
asesoramento co profesorado do curso). Este curso é gratuíto.

Datas de impartición do curso: do 26 de setembro ao 23 de 
novembro de 2023. Os martes e os xoves. Días de formación: 
26 e 28 de setembro, de 16.00 a 20.00 h; 3, 5, 10, 17, 19, 24, 26 
e 31 de outubro de 16.00 a 19.00 h; e 7, 9, 14, 16, 21 e 23 de 
novembro de 16.00 a 19.00 h. 

Metodoloxía: teórica e práctica. 

Número mínimo e máximo de alumnado: establécese un mínimo 
de 12 persoas e un máximo de 50 participantes.

Requisitos do alumnado participante: o persoal deberá ter 
relación contractual de traballo cunha empresa da provincia de 
Pontevedra, así como coñecementos de lingua inglesa (mínimo 
equivalente a un B1). Non se require que o persoal acredite 
coñecementos previos sobre financiamento europeo ou os 
diferentes programas existentes.

Criterios de selección do alumnado: valorarase o nivel de 
competencias lingüísticas do persoal solicitante (especialmente 
o inglés), terase en conta a diversidade en termos de xénero 
e a experiencia laboral, así como a prelación de solicitudes na 
petición do curso.

Certificación do curso: a Universidade de Vigo expedirá un 
certificado acreditativo da participación neste curso.

Datas de solicitude do curso: ata o 10 de setembro de 2023 na 
seguinte ligazón:

https://docs.google.com/forms/d/
e/1FAIpQLSdkQDoX-sVpYmK-ptyCZ5eObUg
KneTMUmeiXhaDrxg2mqKaBQ/viewform

Por que participar neste curso?
Asistir a un curso sobre como captar financiamento da UE pode 
ser moi beneficioso para as empresas e para o seu persoal por 
varias razóns:

1.	 Acceso ao financiamento: a Unión Europea ofrece 
diversos programas e iniciativas de financiamento para as 
empresas. Non obstante, o proceso de solicitude pode ser 
complexo. Ao asistir a un curso sobre financiamento da 
UE, as empresas poderán coñecer as oportunidades de 
financiamento dispoñibles, os criterios de elixibilidade, o 
proceso de solicitude e as mellores prácticas para enviar 
unha solicitude con éxito á Unión Europea.

2.	 Vantaxe competitiva: co acceso ao financiamento da UE, 
as empresas poden ampliar as súas operacións comerciais, 
desenvolver novos produtos ou servizos, mellorar a súa 
competitividade e aumentar a súa cota de mercado. Asistir 
a un curso sobre financiamento da UE pode ofrecerlles 
ás empresas unha vantaxe competitiva axudándoas a 
comprender o proceso de financiamento europeo e a 
identificar as oportunidades de captación de fondos máis 
adecuadas para o seu negocio.

3.	 Oportunidades de traballo en rede: a asistencia a un 
curso sobre financiamento da UE pode proporcionarlles 
ás empresas oportunidades de traballo en rede valiosas. 
O persoal das empresas poderá conectarse con outras 
empresas do seu sector e con socios potenciais que poidan 
estar interesados en colaborar nun proxecto conxunto ou 
solicitar financiamento xuntos.

4.	 Cumprimento da normativa: o proceso de financiamento da 
UE implica o coñecemento das bases das convocatorias e o 
cumprimento de diversas normativas e requisitos. Ao asistir 
a un curso sobre financiamento comunitario, as empresas 
poderán coñecer esta normativa e asegurarse dos requisitos 
de cumprimento. Isto pode axudar as empresas a evitar 
riscos legais e financeiros potenciais, e garantir a execución 
con éxito dos seus proxectos.

Características do curso

https://docs.google.com/forms/d/e/1FAIpQLSdkQDoX-sVpYmK-ptyCZ5eObUgKneTMUmeiXhaDrxg2mqKaBQ/viewform
https://docs.google.com/forms/d/e/1FAIpQLSdkQDoX-sVpYmK-ptyCZ5eObUgKneTMUmeiXhaDrxg2mqKaBQ/viewform
https://docs.google.com/forms/d/e/1FAIpQLSdkQDoX-sVpYmK-ptyCZ5eObUgKneTMUmeiXhaDrxg2mqKaBQ/viewform

Contido do programa formativo
Parte teórica
Avalía os teus coñecementos sobre a Unión Europea e o 
financiamento europeo.

	- Introdución ás fontes de financiamento europeo

	- O ciclo dos proxectos europeos

	- Coñecer a principal terminoloxía europea de proxectos

	- Identificar as  fontes de financiamento europeas. Os 
principais programas da Unión Europea 2021-2027:

. Horizon Europe (HORIZON) e EIC Accelerator 

. Digital Europe Programme (DIGITAL)

. Erasmus+: construíndo capacidades, proxectos con visión 
de futuro, asociacións de cooperación, alianzas para a 
innovación

. Single Market Programme (SMP)

. Connecting Europe Facility (CEF)

. Innovation Fund (INNOVFUND)

. Programme for the environment and Climate Change 
(LIFE)

. Creative Europe Programme (CREA)

. Asylum, Migration and Integration Fund (AMIF)

	- Calendario de convocatorias e programación de propostas

	- Como convencer o avaliador europeo: criterios de avaliación 
das propostas e procedemento europeo de avaliación

Parte práctica
	- Aprender a navegar polo portal da Unión Europea: o 

funding & tenders opportunities portal 

	- Deseñar a estratexia de acceso da túa empresa aos fondos 
europeos: preparación do perfil europeo, a formulación 
do proxecto, a busca de socios, a elaboración do contido 
narrativo e orzamentario,  o proceso de presentación de 
propostas…

	- Afondar nos aspectos de análise de necesidades, cadro 
lóxico, deseño de paquetes de traballo e calidade, difusión e 
sustentabilidade da túa proposta…

	- A importancia dun bo plan de difusión, protección e 
explotación

	- Introdución á xestión técnica e financeira do teu proxecto

	- Coñecer exemplos de proxectos europeos con éxito: 
elabora a túa proposta! 

Profesorado

M.ª Belén Rubio Armesto
Coordinadora institucional

Belén Rubio Armesto é catedrática de Estratigrafía no 
Departamento de Xeociencias Mariñas e Ordenación do 
Territorio da Universidade de Vigo desde 2009. Profesora 
da Universidade de Vigo desde 1991,  pertence ao Grupo de 
Xeoloxía Mariña e Ambiental, no que centra o seu traballo 
no estudo da sedimentoloxía dos medios mariños costeiros e 
profundos, con énfase na contaminación por metais, os cambios 
diaxenéticos e a evolución paleoambiental e paleoclimática. 
Con cinco sexenios de investigación e un de transferencia, 
participou en máis de trinta proxectos de investigación, en nove 
deles como investigadora principal, nos ámbitos autonómico, 
nacional e europeo, así como nuns vinte contratos con empresas. 
Ten publicados máis de 100 traballos científicos, máis da 
metade en revistas JCR. Participou en máis dunha ducia de 
campañas oceanográficas e conta con máis de 200 contribucións 
a congresos. No ámbito da xestión, foi decana da Facultade 
de Ciencias do Mar (2013-2018). Desde 2013 está activamente 
implicada como membro do Consello de Goberno da 
Universidade de Vigo. Foi secretaria da Conferencia de Decanos 
e Decanas de Ciencias do Mar desde a súa constitución en 
2015 ata xuño de 2018. Tamén foi secretaria do departamento 
durante máis de doce anos. Desde 2018 é vicerreitora de 
Investigación, membro do comité executivo da CRUE de I+D+i 
e coordinadora da súa Rede Divulga. Tamén é revisora habitual 
de artigos en revistas do JCR, no campo das xeociencias e das 
ciencias ambientais.

Eva Garea Oya
Coordinadora do plan formativo e formadora

Eva Garea Oya  é doutora en Unión Europea, ten un mestrado 
en dirección pública e liderado institucional, e é licenciada en 
Tradución e Interpretación. É tamén tradutora xurada de lingua 
inglesa. Actualmente traballa na Universidade de Vigo como 
directora da Área de Proxectos Internacionais de Educación 
na Oficina de Proxectos Internacionais. A súa experiencia 
no deseño e na implementación de máis de 125 proxectos 
europeos dende o ano 2000 como técnica superior de relacións 
internacionais abrangue aspectos relacionados coa integración 
europea, o desenvolvemento curricular, as novas tecnoloxías 
e a aprendizaxe dixital, a inclusión social e a identidade de 
xénero, a gobernanza e os procesos de internacionalización, o 
medio ambiente e a sustentabilidade, as finanzas e a auditoría, 
a creatividade e as industrias culturais, as competencias 
transversais e o deporte activo, as accións de cooperación ao 
desenvolvemento, así como a creación de asociacións estratéxicas 
e o fomento do desenvolvemento de capacidades. Foi docente 
na Université du Littoral-Côte d’Opale (Francia) e durante nove 
anos impartiu docencia no Mestrado internacional en políticas 
comunitarias e cooperación territorial UVigo-UMinho. É experta 
europea con experiencia de máis de 25 anos como formadora 
en financiamento comunitario e na elaboración, supervisión e 
xustificación de propostas internacionais innovadoras.

Raquel Armán Prieto
Formadora 

Raquel Armán Prieto é graduada en Tradución e Interpretación, 
cunha experiencia de máis de cinco anos no ámbito dos 
proxectos europeos e, particularmente, con máis de tres anos de 
traballo na Oficina de Proxectos Internacionais da Universidade 
de Vigo. Durante ese tempo, encargouse da xustificación 
económica e do seguimento financeiro de máis de vinte 
proxectos Interreg, en concreto do programa POCTEP. Neste 
levou o control da elixibilidade do gasto e proporcionoulles o 
asesoramento necesario ás persoas beneficiarias dos proxectos 
para a correcta execución económica destes, ademais de servir 
como punto de contacto cos controladores de primeiro e 
de segundo nivel. Tamén traballou no Centro Europeo Jean 
Monnet da Universidade de Vigo, colaborando na xestión 
financeira dos proxectos europeos da acción Jean Monnet 
coordinados pola Universidade de Vigo.

Loli Docampo Diéguez
Formadora 

Loli Docampo Diéguez estudou Economía na Universidade de 
Vigo e especializouse, posteriormente, na Universidad Carlos 
III de Madrid e na Universidade de Santiago de Compostela 
en diferentes programas sobre xestión da innovación. Conta 
con ampla experiencia en consultoría para a planificación 
estratéxica, análise de datos  e estudos sectoriais. Nestes últimos 
anos vén desenvolvendo na Universidade de Vigo tarefas de 
xestora e promotora de proxectos europeos, inicialmente para os 
grupos de investigación de humanidades e arte. Na actualidade, 
traballa en propostas europeas co grupo de Organización 
do Coñecemento en proxectos de mobilidade avanzada, 
valorización turística do patrimonio e apoio ao emprendemento.

Ana Fernández Mosquera
Formadora 

Ana Fernández Mosquera é doutora pola UVigo, licenciada 
en Filoloxía pola USC e experta en Promoción e Xestión de 
Proxectos e Accións Internacionais de I+D+I pola Universidade 
Politécnica de Madrid en 2021. A súa experiencia profesional 
está vinculada á promoción e á xestión de proxectos europeos 
como técnica superior en proxectos de investigación na Oficina 
de Proxectos Internacionais (OPI) na UVigo. Entre as tarefas 
que realiza na OPI destaca a análise da adecuación dos proxectos 
de investigación ás diferentes convocatorias europeas, o apoio 
ao persoal investigador na definición dos proxectos, a busca de 
socios no ámbito europeo, a revisión de propostas e a xestión do 
consorcio. Tamén ten experiencia en proxectos de educación 
e de cooperación na UVigo. Participou como investigadora en 
proxectos europeos financiados por diferentes entidades.

Lorena Diana Gatea
Formadora 

Lorena Diana Gatea é tradutora de inglés e de francés e ten 
un mestrado en lingua e comunicación nos negocios e outro 
mestrado en tradución para a comunicación internacional pola 
UVigo. Actualmente, está a desenvolver o seu doutoramento 
en estudos lingüísticos pola Universidade de Vigo.  No eido dos 
proxectos europeos, dende 2013 traballou en varios proxectos 
Erasmus Mundus co norte de África, os Balcáns occidentais e 
América Latina,  e en propostas Erasmus+ Capacity Building 
con Marrocos de auditoría,  Cuba e Costa Rica en enerxías 
renovables, Israel e Xeorxia en dixitalización e e-learning, 
desenvolvendo tarefas, entre outras, de coordinación de 
socios, implementación de accións, xestión e seguimento 
dos proxectos, misións sobre o terreo, e elaboración de 
informes técnicos e financeiros, así como diseminación e 
sustentabilidade dos proxectos. Ten experiencia de máis de dez 
anos en financiamento europeo, na elaboración de proxectos 
de construción de capacidades e de traballo en contornos 
internacionais.

Jose Jato Darriba
Formadora 

Jose Jato Darriba é técnico de transferencia de coñecemento da 
Universidade de Vigo. É licenciado en Publicidade e Relacións 
Públicas e en Comunicación Audiovisual e ten un mestrado 
en dirección de comunicación empresarial e institucional pola 
Universitat Autònoma de Barcelona. Comezou a súa carreira no 
ámbito da comunicación e a divulgación da ciencia, tanto na 
Unidade de Cultura Científica da UVigo coma no Campus de 
Excelencia Internacional, Campus do Mar. Traballou na xestión 
e na xustificación de proxectos internacionais da UVigo e no 
ano 2017 incorporouse á Área de Valorización da Oficina de I+D 
(OTRI) dende onde, entre outras funcións, apoia a maduración 
dos resultados da investigación nas súas diferentes etapas, 
especialmente mediante a protección do coñecemento e o 
seguimento e xestión dos proxectos de proba de concepto. Está 
acreditado como profesional da transferencia (RTTP) a través da 
Alliance of Technology Transfer Professionals (ATTP).

Ángeles López Lozano
Formadora 

Ángeles López Lozano é directora técnica da Oficina de I+D da 
Universidade de Vigo. É licenciada en Dereito e Filoloxía e está 
acreditada como profesional de transferencia (RTTP) a través 
da Alianza Internacional ATTP. Conta cunha ampla formación 
e experiencia en promoción e xestión da I+D e transferencia. 
Participa como relatora habitual en cursos e en mestrados 
sobre o sistema de innovación e as interrelacións entre os seus 
diferentes actores, así como sobre a posta en valor da I+D+i. 
Coordina proxectos de transferencia de resultados e de fomento 
da I+D no ámbito rexional, nacional e interrexional europeo. 
É avaliadora de proxectos para o programa marco europeo 
e Eurostars, así como para programas nacionais. Formou 
parte de diversas delegacións internacionais como experta en 
representación da misión de transferencia en países como Brasil, 
Arxentina, Marrocos, Alxeria, Tunisia, Cabo Verde, Portugal ou 
Francia. É membro de xurados e de premios ao emprendemento 
baseado no coñecemento e na tecnoloxía. Foi coordinadora 
de RedOTRI e membro da súa comisión permanente; tamén 
membro do Consello de Administración da ASTP e cofundadora 
da asociación profesional RedRTransfer. Actualmente, volve ser 
membro da comisión permanente de RedOTRI.

Anxo Moreira González
Formador

Anxo Moreira González é licenciado en Administración e 
Dirección de Empresas pola Universidade de Vigo, onde 
traballa desde 2001 no campo da I+D+i, fundamentalmente en 
proxectos europeos. Actualmente ocupa o cargo de vicexerente 
de investigación. Entre 2008 e 2011, foi experto no comité do 
programa PEOPLE do sétimo programa marco de investigación 
europeo. Entre 2010 e 2015 foi coordinador do grupo de 
traballo de proxectos europeos da CRUE, do que foi membro 
entre 2008 e 2017. Entre 2013 e 2016 foi o punto de contacto 
nacional de aspectos legais e financeiros para o programa 
Horizonte 2020 da Comisión Europa. Entre 2014 e 2018 foi 
director da Área Técnica de I+D+I da Universidade de Vigo. 
Como docente, participou en diferentes cursos e mestrados 
especializados en innovación e en políticas europeas.

María Pardal Piñeiro
Formadora

María Pardal Piñeiro é licenciada en Tradución e Interpretación 
en inglés, alemán e portugués pola Universidade de Vigo 
e cursou estudos na Universidade de Leipzig (Alemaña). 
Tradutora e intérprete xurada de inglés, ten un mestrado 
en Unión Europea, na especialidade de economía-política e 
dereito, e actualmente está a desenvolver o seu doutoramento en 
Ciencias Políticas e Relacións Internacionais pola Universidade 
do Minho, en Portugal.  Con máis de dez anos traballando no 
ámbito universitario, conta cunha ampla experiencia no eido da 
internacionalización, a tramitación de acordos internacionais, 
na presentación de propostas e na xestión integral de proxectos 
europeos e internacionais, así como na participación de 
seminarios e de congresos como relatora e formadora.



Pilar Sieiro Piñeiro
Formadora

Pilar Sieiro Piñeiro é licenciada en Ciencias do Mar pola 
Universidade de Vigo e traballou dende o ano 2007 e durante 
varios anos como xestora de proxectos no ámbito mariño para 
o Instituto de Investigacións Mariñas (CSIC) e a Fundación 
CETMAR. Nesta fundación comezou a súa traxectoria dende 
o ano 2015 na elaboración de propostas europeas e ocupouse 
da secretaría técnica da Plataforma Tecnolóxica Española 
para a Protección da Costa do Medio Mariño (PROTECMA). 
Dende o ano 2017, desenvolveu a súa actividade profesional na 
Universidade de Vigo como xestora de I+D+i, especificamente 
na xustificación e na xestión dos proxectos europeos en vigor. 
Dende o ano 2020 traballa como técnica superior de promoción 
de proxectos europeos na Oficina de Proxectos Internacionais 
da Universidade de Vigo. Durante a súa actividade profesional, 
adquiriu experiencia na realización de tarefas como a revisión de 
acordos de consorcio e de subvención, elaboración e supervisión 
de propostas e de orzamentos, xustificación técnica e económica, 
preparación de informes de vixilancia tecnolóxica e revisión de 
informes de confidencialidade, entre outros.

Edificio Filomena Dato 
Campus de Vigo
opi@uvigo.gal

Oficina de Proxectos 
Internacionais

uvigo.gal


